
SCHUMER, CUOMO MANDE POU GOUVÈMAN FEDERAL LA METE FEN NAN 
DEKALAJ LATERÈ NAN KREYE YON PWOTOKÓL POU BLOKE LAVANT ZAM 
POU MOUN SILA YO KI SOU LIS SIVEYANS; SI NON, GOUVÈMAN FEDERAL LA 

DWE KITE ETA YO PRAN AKSYON   
 

Eta yo  – Tankou New York – pa kapab pou kont yo, bloke lavant zam pou moun 
sila yo ki sou lis siveyans laterè paske lis siveyans la sou resktriksyon; Efò 

Schumer ak Cuomo vin sou chemen echèk Gouvènman Federal la pou mete fen 
nan dekalaj laterè a  

 
 
Senatè Etazini Charles Schumer ak Gouvènè Andrew M. Cuomo jodia te anonse yon 
efò pou anpeche teworis ke yo konnen oswa sispèk pou yo pa achte zam nan Eta New 
York.  
 
Schumer ak Cuomo ap mande gouvènman federal la pou ofisyèlman ajoute Lis 
Siveyans Laterè Etazini nan kritè li itilize pou verifikasyon antesedan federal nan Eta 
New York. Sa a ta anpeche teworis ke yo konnen oswa sispèk pou yo pa achte 
legalman zam e sa ta verifye lis siveyans laterè avèk yon demann sistèm Nasyonal 
Verifikasyon Kriminalite enstantaneman (NICS), pou efikasman mete fen nan dekalaj 
laterè ki nan eta epi entèdi moun yo ki sou lis verifikasyon laterè federal la pou yo pa 
legalman ame tèt yo.   
 
Schumer te remake ke gouvènman federal la te mete restriksyon sou lis siveyans laterè 
a.  Cuomo te deklare, si gouvènman federal la pa itilize lis siveyans teworis la pou l fè 
kontwòl verifikasyon nan fason pou yo mete restriksyon zam sou teworis ke yo sispèk 
oswa konnen, Kongrè a dwe devlope yon mekanis pou bay eta yo aksè a lis la epi 
pèmèt yo kenbe rezidan yo ansekirite.   
 
Schumer ak Cuomo di ke gen yon ijans pou mete fen nan sispèk teworis pou yo pa gen 
aksè legal a zam lagè, yon bagay ke Kongrè a te neglije pou l anpeche nan nivo 
nasyonal.  
 
Senatè Schumer te deklare: “Nou bezwen avanse pou nou ka mete fen nan dekalaj 
laterè yon fwa pou tout.  Nap kontinye pouse piplis nan nivo nasyonal pou mete an 
pratik dispozisyon bon sans sa ki ta fè plis pou pwoteje piblik Ameriken an, men 

jiskaske nou fè sa, efò jodia avèk Gouvènè Cuomo sa ap ede elan nan yon pi gwo nivo. 
Rasanble pou mete fen nan dekalaj laterè nan Eta New York ap voye yon mesaj bay lòt 
eta yo – ak Kongrè a – pou yo aji. Gouvènman federal la te toujou la pou New York lè li 
kesyon pou bay zouti pou lite kont teworis e mwen rete konfyan ke yo pral travay avèk 
nou pou anepche sispèk teworis  yo pase kontwòl verifikasyon zam nan. Gouvènman 
federal la ta dwe avanse pi vit ke posib sou demann sa e mwen pral lite dan ak zong 
pou m asire ke yo reponn a demann lan.”  
 
Gouvènè Cuomo te deklare: “Lefèt ke teworis sispèk oswa konni kontinye ap achte 
zam legalman se yon sitiyasyon ki akablan e nou pa ka kite reta, malfonksyonman ak 
anpriz NRA sou Washington kontinye mete sekirite Nouyòkè yo a risk.  Si kongrè a 
refize aji, gouvènman federal bezwen pou l pran yon pozisyon epi swa pran aksyon 
pwo-aktif pou korije sa yon fwa pou tout, oswa kite eta yo aji.   Mwen remèsye Senatè 
Schumer pou lidèchip konsistan ak solid li sou kesyon sa ki esansyèlman enpòtan, e 
mwen fyè pou m lite avè l pou mete fen nan eskalad laterè a.” 
 
Apre atak teworis yo ki te frape Paris nan mwa novanm, Senatè Schumer te dirije yon 
efò renouvle nan Kongrè a pou pasaj “Lwa 2015 pou Refize Zamafe ak Eksploziv 
Danjere a Teworis yo,” sa ki ta bay depatman Jistis la otorite pou anpeche yon teworis 
ke yo sispèk oswa konnen achte zamafe oswa eksploziv nan tout peyi a. Gouvènè 
Cuomo te yon vwa pou mande Kongrè a pou kanpe avèk Senatè  Schumer epi pase 
lwa bon sans lan.  

